A Vakanananu vakavuravura se vakalomoalagi?
· Na ka eda vakanamata kina (Kolosa 3:1-4)
· Kevaka eda tekivu ena vakanananu ni da sa tucaketale vata kei Karisito ena papitaiso (Kol. 2:12), sa vakauqeti keda kina ko Paula me da muri Jisu sara ki na vanua sa lako kina ni oti nona tucaketale: na I tikotiko vakaturaga ni Kalou (Kol. 3:1).
· Ia, eda na qai rawata waega me tiko dina kina vakayago ni sa kauti keda kina ko Jisu ena nona sa Lesu Tale mai Vakarua (Kol. 3:4). Ena gauna mada ga oqo, me da vakanamata kina—a noda I tinitini—veika vakalomalagi (Kol. 3:2).
· Eda sa “mate,” a noda bula “sa vuni tu vei Karisito kei na Kalou” (Kol. 3:3). Na bula ka cavuti eke sai koya ka da rawata nida sa ciqomi Karisito.
· Ia na bula ko ya, me rawa ni vakabulabulataki tiko, e gadreva me vakani e veisiga (2 Kor. 4:16). Me da qara na “veika mai cake,” ka “vakaraici Jisu matua” (Ipe. 12:2).
· Vakamatea na veika vakavuravura (Kolosa 3:5-6)
· Ia ni da sa tucaketale vata kei Karisito ka bula, ka vakanananu tiko ki lomalagi, sa dodonu me da vakamatea na veika ena tarovi keda mai na noda rawata na noda I naki: veika vakavuravura.
· Me kakua kina ni dua e vakacalai, sa dusimaka vei keda o Paula na veiyavu lelevu ni vakasama vakavuravura (eda na vakadeuca vakamalua na kena I balebale matailalai): “na dauyalewa, valavala tawasavasava, garogaro ca, dodomo ca, kei na kocokoco, oqo na qaravi kalou lasu” (Kol. 3:5).
· Nai tuvaki ni tamata e sega ni se veisau vakalevu mai na gauna nei Paula, eda se wavoliti tu ga ena veigagadre ca oqo ka vakacacana na vosa kei na yalo ni Vunau e Tini.
· Na cava me da “vakamate kina”—biuta tani, vakaotia—na veika oqo mai na noda vakasama kei na cakacaka? Baleta ni ra kauta mai na “cudru ni Kalou” ka sega ni veiwekani kei na I valavala vakalomalagi (Kolosa 3:6). Vakamatea na veika vakavura- vura ni bera ni vakamatei iko o vuravura!
· Vakaisulu ena isulu vakalomalagi (Kolosa 3:7-11)
· Ena I valavala vuku dina, e kuria o Paula ki na duru e lima ni vakanananu vakavuravura e lima na I tovo vakavuravura me da luvata laivimai na gusuda: “a daucudru, na daulesa, na lomaca, na vosa ca, na vosa dukadukali” (Kol. 3:8), tinia me kena I ka ono—na kena ka ca duadua—: “kakua ni dauveilasuyaki” (Kol. 3:9).
· E okata eke o Paula ni da sa “luvata oti na tamata makawa kei na nona I valavala” (Kol. 3:9). Eda sa kauta tani na noda I “sulu qeleqelewa.” Eda sa vakatarai Jisu me kauta tani na noda I valavala ca (Sakaraia 3:4).
· Ni sa luvati tani na I sulu makawa oya, sa dodonu me da tokara na I sulu lineni matailalai.” Sulumaki ena I sulu vou, eda vakavoui ena veigauna, tubu ena savasava e veisga (Kol. 3:10).
· Ni da sa vakavoui ena cakacaka ni Yalotabu kei na vulici ni Vosa, sa takali kina na I lati ka tawasei keda (Kolosa 3:11).


B Ai valavala ni bulavou kei Karisito:
· Na I vau vinaka sara (Kolosa 3:12-14)
· Eda sa “nona digitaki na Kalou, yalosavasava, ka daulomani ena yalo vinaka” (Kol. 3:12). E kaya vei keda o Pita ni veika oqo e kauta mai vei keda na veika vinaka sara (1 Pita 2:9). E vakaitovotaki koya ena cava e dua na nona digitaki na Kalou? (Col. 3:12-13)?
(1) Yalo dauloloma
(2) Yalovinaka
(3) Yalomalumalumu
(4) Yalomalua
(5) Vosota vakadede
(6) Dau veivosoti vakai kemudou
(7) Kakua ni veicudruvi
· Ia me liu ena ka kecega oqo nai vau vinaka sara: loloma (Kol. 3:14). Ia oqo na veika vinaka sara ki vei keda kei na noda I tavi:
(1) KA VINAKA: Na noda I valavala oqo, eda sa vu ni veivakalougatataki ki vei keda kei ira na wekada.
(2) NODA I TAVI: Me dokai na Kalou ena noda I tovo, ka vakayaloqa -qataki ira na wekada, vakabauti Jisu ka muri koya.
· Na Kakana Vakalomalagi (Colossians 3:15-17)
· Kolosa 3:15-17 e vakaraitaka ki vei keda na gaunisala me da vakania kina na bula vakayalo (e laurai kina ni sega ni rawa ni da kitaka vakatikitiki mai vei ira na veiwekani, gadrevi na veitokani vakaisoqosoqo lotu:
(1) Lewai keda na vakacegu ni Kalou
(2) Me da yago e duabauga
(3) Mo dou ia na vakavinavinaka
(4) Vulici vakavinaka na Vosa I Karisito
(5) Veivakavulici vakai kemudou mai na veika dou sa kila
(6) Sere ena same kei na sere kei na meke vakayalo
(7) Ia na ka kece ena yaca ni Turaga ko Jisu
· “Na sere e dua na I yaragi e rawa ni da vakayagataka me vaaluti kina na yalolailai. Me vaka e da dolavi keda kina ki na matanisiga ni nona I serau na I Vakabula, eda na rawata na bula Vinaka kei na veivakalougatataki” (Ellen G. White, “The Ministry of Healing,” p. 254) .
